
3 BEGIRADA

Ula IRURETAGOIENA BUSTURIA - @ulissima5s
Arkitektoa

Bizi-zikloak

raikin baten patua zahartzea, gaixotzea edo he-
riotza izan daiteke; edota betikotzea urte luzez
mantenu (maitekor) batekin. Eraikina osatzen
duen materialak eta espazioan txertatzen diren
ideiek iraupen-bizitza agortu dezakete, eta aldi
berean giza-erabiltzaileen bizi-zikloen arabera-
ko ondorioak izan, hala nola ziklo ekologikoen baldintza-
pean egon. Gauzek, espazioek eta gizakiek bizitza zikloak di-
tuztela alegia, eta bizitza-ziklo desberdinen arteko
elkar-eraginean biografia bat osatzen duela bakoitzak. Bizi-
ziklo batek subjektu baten hasiera eta bukaera definitzen
ditu, egoera baten jaiotza eta heriotza. Eta ikuspegi ekologi-
koa gaineratzen badugu, bizi-zikloak bizitza amankomun
baten mugimenduak dira, continuum batean ulertuak. Eral-
daketa zikloak, bizitza-heriotza-bizitza-heriotza-bizitza mu-
gimendu zikliko amaiga-
bean, hain zuzen ere.
Stewart Brandt-ek estu-
diatu zituen eraikinen al-
daketak denboran zehar,
eta eraikinaren atal ba-
koitzari bizitza-ziklo bat
egokitu zion. Modari lo-
turiko objektuek urte es-
kasean interesa galdu de-
zakete; etxea osatzen
duten sofak, aulkiak,
mahaitxoak, egunetik
egunera aldatu egiten di-
ra lekuz, sostengatzen du-
ten beharraren moldakor-
tasunagatik; etxe baten
barne-banaketa, gizakia-
ren aldaketa zikloarekin
bat eginez, zazpi-hamar
bat urtetan aldatzeko
beharra izaten dute; tek-
nologiari lotutako insta-
lazio elektrikoak hamar
bat urtetan berriztatzeko
beharra egon ohi da,
araudia edo berriagoa de-
nari lekua emateko; fa-
txadak 20-30 bat urtetan
egokitzapenak eskatzen
ditu, eta egiturak 50-100
urtetan. Hemen zerren-

daturikoetan gainera, izan etxe baten espazioa, bulego bat
edo administrazio eraikin bat, elementu bakoitzaren bizi-
zikloaren iraupena luzatu edo murriztu egingo da. Bestal-
de, gizakiaren beharrei lotutako bizi-ziklo neurgailu honi
gaineratu behar zaizkio espazioen eraikuntzarako erabili-
tako materialen bizi-zikloak; bizi diren baldintza klimato-
logikoak eragin handia badu ere, zinka 70 urtetan desegi-
ten hasten da, altzairua herdoiltzen hasten da 5 urtetik
aurrera, egurra hiru urtetan kolorez aldatzen da eta mugi-
menduak agertzen ditu, hormigoizko egiturak 30 urtetan
mugimendutxoak azaleratzen ditu, etab.

Bizi-zikloak ikusgarriak dira materian eta espazioan, eta
kulturaren arabera, bizitzaren islak estetika irakurketa pro-
pio bat du. Mendebaldeko kosmo-ikuskeran, materia eta ob-
jektuetan gordetzen den
denbora eta memoriak ba-
lio bat du, eta ondare izen-
dapenarekin zahartasuna

